
Der Rubus vallis-cembrae ont

de Alchemilla gretae-gregorii

Der konservator van Museum va Roveredo hot pfuntn de doin naia’ schortn van plea’der. Der earst ist kemmen pfuntn en inser Tol aa.

er sezion va botanik van
Stottmuseum va Roveredo
hot pfuntn zboa naia
pleader: der Rubus vallis-
cembrae e de Alchemilla gretae-
gregorii. De doin resultatn sai’ kemmen
galeik af de internazional zaitschrift
Willdenovia ont af de leistn zaitschriftn
van museum “La flora del Trentino”. De
doin zboa pleader sai’ kemmen pfuntn
van konservator ver de botanik van
museum Filippo Prosser.
De foto 10k ens sechen de doin naia
plea'der-.
Der Rubus vallis cembrae ist der earst
stau va de schort Micantes as ist
kemmen pfuntn en Balschlont. De
plea'der sai' groas ont rosa ont er mocht
gonz dunkla promper.
De schortn va doin staun sai” hort za
kennen ont za tschernen ont en
Balschlont kennt men ungefer 30
schortn. Me hot beane informazionen
ont piacher. A naia schort, ver za
kemmen derkennt, mias dnder sai’ va
ondra schortn ont men mias sa vinnen
en an area va almen 50
quadratkilometer.
Der Stottmuseum va Roveredo mocht
vil untersuach as de doin staun ont der
doi Rubus vallis-cembrae ist vil ver
pfuntn en Cembratol um en 100 meter

De doi schort va pluam ist kemmen
pfuntn en Cembratol ober nét lai
semm. De artibart en inser Tol aa ont
ka Persn. Za gea’ keing Poazn, de sai’
kemmen pfuntn ka Aldain ont pis ka
Laivers. Ont dora ist er kemmen pfuntn
en Rendena.

Der zvaite pluam ist de Alchemilla
gretae-gregorii. Der mu'm kimmp va
“alchimia”. De Alchemilla ist an pluam
bolten kennt. Lai en Trentin hom ber
47 schortn, en Balschlont ungefer
hundert ont en Europa 450. Ober s ist
hort za derkennen a naia schort va
Alchmilla ont de botaniker as se
kennen sai’ beane.

De earstn pleader va de doi alchemilla
sai’ kemmen pfuntn ka Folgaria ont
Passo Vezzena. Der nu'm van doi
pluam ist kemmen gem van sell as hot
sa pfuntn. S ist der botaniker Filippo
Prosser as hot sa dedikart en sai'na si,
Greta ont Gregorio, as sai’ vil vert
zomm pet im gongen za suachen de doi
pluam. Zan leistn, en artikl der
museum hot gadenkt as ber sai’ noch za
verliarn de biodiversitet ont an
schouber piante ont pleader sterm aus
bavai de lontschoft ist vil gabeckslt en
de leistn jarder iberhaup af bisn ont
boan ont ber sai’ neamer guat za holtn
guat de umbelt.

Due nuove specie di piante scoperte dal conservatore
botanico del Museo Civico di Rovereto Filippo Prosser.

La Rubus vallis-cembrae cresce anche nella nostra Valle.

